
Sarah
Uwch beiriannydd caledwedd yn Leonardo

Roeddwn yn ddigon ffodus i gael fy magu mewn 
teulu o Wyddonwyr, Peirianwyr a Mathemategwyr. 
Ces fy magu i fod yn chwilfrydig am y byd o’m 
cwmpas, a fy annog i ofyn Beth, Pam a Sut – ni 
waeth pa mor wirion oedd y cwestiynau. Beth sy’n 
gwneud i flodau dyfu? Pam mae’r awyr yn las? Sut 
mae ceir yn mynd?

Erbyn hyn, mae gen i swydd yn cynllunio’r 
electroneg ar gyfer systemau awyrennau 
cenhedlaeth y dyfodol. Cafodd y systemau hyn 
yn rhoi’r hyn a elwir yn ‘ymwybyddiaeth sefyllfaol’ 
i’r peilot, sy’n golygu eu bod yn galluogi’r peilot 
i ‘weld’ gwrthrychau yn yr awyr na fyddent o 
bosibl yn gallu eu gweld gyda’u llygaid eu hunain 
oherwydd eu bod yn bell iawn i ffwrdd, yn symud 
yn gyflym iawn neu’n cael eu cuddio gan gymylau.

Fy ngwaith i, ynghyd â llawer o fathau eraill o 
beirianwyr, yw sicrhau bod y synwyryddion y 
tu allan i’r awyren yn cyfathrebu â holl wahanol 
rannau’r system, fel y byddant bob amser yn rhoi 
gwybod i’r peilot beth yn union sy’n digwydd o’i 
gwmpas ac, yn y pen draw, yn ei gadw’n ddiogel.

Y peth rydw i’n ei garu fwyaf am y swydd hon yw’r 
cydweithio – rydw i’n gweithio gyda phobl eraill 
yn gyson i ddatrys problemau ac yn meddwl am 
syniadau newydd. Gall fy niwrnod amrywio o waith 
cysyniadu a sbarduno dyluniadau newydd ar fy 
ngliniadur, i roi cynnig ar brototeipiau yn y labordy 
neu oruchwylio’r gwaith o osod y system derfynol 
ar awyren – a does dim golwg o hen oferôl flêr!

Cyflwyniad Astudiaethau achos

Y rhan orau o fy swydd yw gweithio 
ar flaen y gad ym maes technoleg, 

a phopeth a wnawn yw edrych 
tua’r dyfodol ac mae’n gyffrous 
gweithio gydag offer arloesol.

Mae cyfathrebu yn rhan hanfodol o beirianneg. 
Rydym wedi bod yn mynd ati’n barhaus i 
ddatblygu ac esblygu’r gwahanol dechnolegau 
a systemau sydd ar waith i anfon a derbyn 
gwybodaeth.

Bydd yr awyren Tempest yn cael ei dylunio i fod 
yn ganolog i system gyfathrebu ehangach o 
ryngweithio dynol i gyfathrebu â chyfrifiaduron 
yn ogystal â chyfrifiaduron sy’n cyfathrebu â 
chyfrifiaduron eraill. Bydd yr awyren yn gallu anfon 
a derbyn y wybodaeth hon yn glir a diogel.

Sean
Peiriannydd Systemau Awyrofod 
yn BAE Systems

Pan oeddwn yn iau, roedd gen 
i ddiddordeb mewn peiriannau, 
technoleg a pheirianneg. Ar ôl mynd 
i sioeau awyr a digwyddiadau eraill, 
gwyddwn fy mod i eisiau gweithio 
gydag awyrennau.

Ymunais â BAE Systems drwy’r 
llwybr prentisiaeth peirianneg. Yn y 
coleg, astudiais fathemateg, ffiseg, 
daearyddiaeth a ffotograffiaeth. Ar 
ôl y coleg, roeddwn i’n teimlo bod 
y cynllun prentisiaeth yn iawn i mi, 
gan fy mod yn hoffi defnyddio’r 
hyn rwy’n ei ddysgu mewn 
sefyllfaoedd go iawn. 

Fel arfer, bydd diwrnod cyffredin yn 
cynnwys gweithio mewn tîm i feddwl 
am syniadau a fydd yn berthnasol 
i awyrennau’r dyfodol. Mae hyn yn 
cynnwys meddwl yn greadigol ar 
raddfa eang, ac mae gweithio mewn 
tîm yn hanfodol i sicrhau ein bod yn 
ystyried popeth a safbwynt pawb.

Byddwn yn meddwl am syniadau 
gwahanol gyda’n gilydd – syniadau 
a fydd, yn ein barn ni, yn gweithio 
yn y dyfodol, ac yna’n defnyddio 
mathemateg a thechnoleg i 
ymchwilio iddynt ymhellach.

Rydym bob amser yn meddwl pa mor 
gynaliadwy ac eco-gyfeillgar yw ein 
datrysiadau, ac yn sicrhau ein bod yn 
dod o hyd i’r datrysiad gorau posibl o 
ran yr effaith amgylcheddol.

Mae arloesi’n digwydd 
pan fydd gwahanol 

bobl sydd â gwahanol 
syniadau a gwahanol 

sgiliau yn dod at 
ei gilydd i greu, ac 
roeddwn i eisiau 

dangos i’r genhedlaeth 
nesaf o wyddonwyr a 

pheirianwyr sut gallen 
nhw fod yn rhan o hynny.

Amser i fyfyrio
Rydym yn aml yn cysylltu cyfathrebu â geiriau a sgyrsiau. Ond yn sicr nid 
dyma’r unig fath o gyfathrebu a ddefnyddiwn. 

	n Beth yw ystyr cyfathrebu?
	n Pam mae’n bwysig?
	n Sut rydym yn cyfathrebu?
	n Gyda phwy rydym yn cyfathrebu?

Ble rydym yn  
cyfathrebu?

Cyfathrebu ffeibr optig
Rydym yn defnyddio opteg ffeibr i anfon a 
derbyn data. 

Mae data o un cyfrifiadur yn cael ei drosi’n 
guriadau cyflym iawn o olau, y gellir ei anfon i 
lawr ffeibrau optegol i eraill ym mhob cwr o’r byd.

Er mwyn gwella diogelwch, mae ein 
gweithgarwch ar-lein wedi’i amgryptio. Felly, 
mae ein holl ddata ar-lein wedi cael ei drosi’n god 
neu seiffr.

Mae modd amgryptio data er mwyn ei gwneud 
yn anodd i neb arall gael gafael arno oni bai fod 
ganddynt yr allwedd gudd i ddatgloi’r wybodaeth.

Amser i fyfyrio

Yn eich barn chi, pam mae’n bwysig ein bod yn gallu 
anfon negeseuon yn ddiogel?

Amser i amgryptio

Gan ddefnyddio’r byrddau cylched a’r opteg ffibr, 
anfonwch negeseuon wedi’u hamgryptio at eich 
cyd-fyfyrwyr. 

Materials 

	n 2M o ffeibr optegol n Blwch batri   n Swits
	n Ceblau crocodeil n LED
	n Gwrthydd hargraffu n addasyddion 2 x 3D wedi’u 

Her

Creu system lle gallwch anfon neges at unigolyn/
grŵp arall gan ddefnyddio system negeseua 
ffeibr optig yn unig.

Byddwch yn anfon negeseuon gan ddefnyddio’r 
golau LED y byddwch yn ei weld drwy’r cebl 
ffeibr optig.

Bydd un person/pobl o’ch grŵp yn 
anfon y neges.

Bydd un person/pobl o’ch grŵp yn cael y neges. 

2. Rhowch yr LED yn y bloc 
cysylltydd du

2. Rhowch y cebl ffeibr optig ym 
mhen arall y bloc cysylltydd 

3. Gwnewch gylched. Cysylltwch yr LED, 
y swits, y gwrthydd a’r blwch batri 
yn unol â’r diagram. Sylwch: Rhaid 
cysylltu coes hir yr LED â phen positif y 
derfynell fatri.

Enghraifft o god: 

A

B

C

D

Defnyddiwch y system hon i anfon un gair at y 
grŵp derbyn.

	n Beth fydd yn digwydd os byddwch yn gwneud 
camgymeriad?
	n Allwch chi wneud eich system yn fwy effeithlon?

Awgrym: allech chi ddefnyddio system grid i helpu 
i drefnu eich llythrennau?

A B C D E F

G H I J K L

M N O P Q R

S T U V W X

Y Z

Ydyn ni’n defnyddio rhai llythrennau neu eiriau yn 
fwy nag eraill? Allai’r wybodaeth hon eich helpu i 
greu cod amgryptio gwahanol?

1. Rhowch yr LDR yn y cysylltydd llwyd
2. Rhowch ben arall y cysylltydd llwyd yn y cebl 

ffeibr optig

3. Cysylltwch y Crymbl â’r gylched
4. Cysylltwch y Crymbl â’r cyfrifiadur gan 

ddefnyddio USB

Gwyliwch y fideo hwn o neges yn cael 
ei hanfon defnyddio’r negeseuon opteg 
ffeibr. Allwch chi ddatrys y cod?

 Amser i raglennu – Gweithgaredd Crymbl 

Defnyddiwch y pecyn ffeibr optig i anfon neges 
i’r Crymbl.

Deunyddiau ychwanegol 

	n Bwrdd crymbl   n Addasydd llwyd 
	n LDR (Gwrthydd Dibynnol ar Olau)

Bydd yr LDR yn newid gwrthiant yn dibynnu ar 
faint o olau sy’n disgyn arno.

Gallwn gysylltu’r LDR â’r Crymbl i weld a yw’r 
LED ymlaen/wedi ddiffodd ar ben arall y cebl. 
Allwch chi ddefnyddio hyn yn lle’r swits mewn 
gweithgareddau eraill yn y pecyn adnoddau?

Ewch i’r tab newidynnau. Beth ydych chi’n sylwi 
arno pan fyddwch chi’n pwyso’r swits?

Sut gellir defnyddio hyn fel cyfrwng cyfathrebu?

Defnyddiwch y system negeseua ffeibr optig i reoli 
motor. Allwch chi newid cyfeiriad?

Defnyddiwch y rhaglen hon i’ch helpu i gychwyn:

Allwch chi ysgrifennu rhaglen a fydd yn rheoli 
baton gwreichion?

https://mindsetsonline.co.uk/fibre-optic-kit/

Gan ddefnyddio 2, beth yw gwerth pob rhif yn y 
rhes uchaf?

Beth yw’r rhif mwyaf y gallwch ei wneud gan 
ddefnyddio’r grid bôn 2 isod? 

Beth yw’r rhif lleiaf y gallwch ei wneud?

Ymestyn a herio

Beth sy’n digwydd ar y grid gwerth lle cyn 20?

24 23 22 21 20 Bôn 2 Bôn 10

24 = 23 = 22 = 21 = 2 20 = 1

1 × 20 = 1 1

1 × 21 = 0 × 20 = 10 2

1 × 21 = 1 × 20 = 3

4

111

22

29

Tabl 2 – Rhifau deuaidd (bôn 2)

Cyfathrebu â chyfrifiaduron
Mae rhaglennu cyfrifiaduron yn fath 
arall o gyfathrebu, a bydd yn hanfodol i 
weithrediadau Tempest.

Mae cyfrifiaduron yn defnyddio’r deuaidd, sef y 
digidau 0 ac 1, i storio data. Digid deuaidd, neu 
bit, yw’r uned leiaf o ddata mewn cyfrifiadura.

Mae rhaglenni cyfrifiadurol yn setiau o 
gyfarwyddiadau (algorithmau). Mae pob 
cyfarwyddyd yn cael ei drosi’n god peiriant, sef 
codau deuaidd syml sy’n ysgogi’r prosesydd. 
Mae rhaglennwyr yn ysgrifennu cod 
cyfrifiadurol ac mae hyn yn cael ei drosi gan 
gyfieithydd yn gyfarwyddiadau deuaidd y gall y 
prosesydd eu gweithredu.

Mae’r holl gerddoriaeth, y ffrydio a’r cyfryngau 
cymdeithasol rydych chi’n eu gwneud ar eich 
cyfrifiadur, eich ffôn clyfar neu’ch tabled yn cael 
eu prosesu gan gyfrifiadur, felly mae hefyd yn 
cael ei storio gan ddefnyddio deuaidd.

Sut rydym yn ysgrifennu rhifau?
Mae’r deuaidd yn system rifau bôn dau, sy’n 
golygu mai dim ond dau ddigid sydd, sef un 
neu sero. Mae ein system rhifau arferol yn 
system rifau bôn 10, sy’n golygu ein bod yn 
defnyddio 10 rhif, sef sero i naw. 

Defnyddio Tabl 1:

	n Beth yw gwerth pob rhif yn y rhes uchaf?
	n Llenwch y bylchau.

Ymestyn a herio
	n Beth sy’n digwydd ar y grid gwerth 

lle cyn 100? 

104 103 102 101 100

104 = 103 = 102 = 101 = 10 100 = 1

2 × 102 = 3 × 101 = 7 × 100 = 200 + 30 + 7 = 237

5 4 500 +  +4 = 574

3 0 3 6 3000 + 0 + 30 + 6 = 

?  = 72401

Tabl 1 – Bôn 10

Dilyniannau deuaidd
Gan weithio mewn grwpiau o bedwar, allwch chi gyfrif i 15 yn 
ddeuaidd – nid yw hyn mor hawdd ag y gallai ymddangos ar 
y dechrau! 

1. Rhannwch yn grwpiau o bedwar. 

2. Neilltuwch bob person i golofn o’r grid deuaidd (20, 21, 22, 23). 

3. Dechreuwch ar bob un ar eich eistedd. Sefwch ar eich traed 
pan fydd angen eich rhif. Eisteddwch i lawr pan nad yw 
hynny’n wir. 

Pa batrymau ydych chi’n sylwi arnynt?

Dadgodiwch y ffeithiau hyn
	n Ganed Ada Lovelace ar 1010 Rhagfyr, 1815. Roedd hi’n 

fathemategydd a pheiriannydd cyfrifiadurol o Brydain ac 
ystyrir mai ei gwaith hi oedd yr algorithm ysgrifenedig cyntaf.

	n Mary Jackson oedd peiriannydd du benywaidd cyntaf NASA 
yn 1958. Roedd hi’n dadansoddi data o arbrofion ar dwnelau 
gwynt. Mae’r twnnel gwynt 10000 troedfedd sgwâr, 111100 
grym ceffylau yn cael eu defnyddio i astudio grymoedd ar 
fodel drwy gynhyrchu gwyntoedd sydd ddwywaith mor 
gyflym â chyflymder sŵn.

	n Erbyn 2025, rhagwelir y bydd traffig teithwyr awyrennau byd-
eang yn cynyddu 100%

	n Y tymheredd y tu allan i awyren yw −11011°C

	n Y cyflymder hedfan esmwyth cyfartalog ar gyfer awyren yw 
1110000100 km/h. 

“Mae 10 math o bobl yn y byd. Y rhai sy’n deall deuaidd a’r 
rhai sydd ddim.”

Allwch chi egluro’r jôc?

Cyfathrebu â chyfrifiaduron

Mae robotiaid a chyfrifiaduron yn cael eu 
rhaglennu gan ddefnyddio algorithmau, sef 
cyfres o gyfarwyddiadau sy’n dweud wrthynt 
sut mae datrys problem neu gyflawni tasg. 

Mae algorithm cyfochrog yn algorithm a 
fydd yn gwneud nifer o gyfarwyddiadau ar 
yr un pryd.

Bydd y cyfrifiaduron a’r roboteg sy’n 
gysylltiedig â Team Tempest yn prosesu llawer 
iawn o ddata ac yn ysgrifennu rhaglenni i’w 
galluogi i gyflawni tasgau’n effeithlon a chywir. 
Bydd hyn yn arbed amser ac arian ond gallai 
arbed bywydau pobl hefyd.

Crewch beiriant didoli rhifau gan ddefnyddio 
algorithmau cyfochrog a fydd yn rhoi trefn ar unrhyw 
rifau o’r lleiaf i’r mwyaf. 

1. Gan weithio mewn parau, dewiswch unrhyw ddau 
gownter rhif.

2. Gan ddechrau o’r mewnbwn, dilynwch y llinellau nes 
y byddwch yn cyfarfod mewn blwch. Dylai’r person 
sydd â’r nifer isaf ddilyn y llinell i’r chwith, a dylai’r 
person sydd â’r nifer uchaf ddilyn y llinell sy’n gadael 
i’r dde. Stopiwch unwaith y bydd y ddau ohonoch 
wedi cyrraedd y blwch nesaf.

3. Ailadroddwch y broses hon gyda gweddill y cownteri.
4. Ailadroddwch y broses nes bydd pob rhif wedi 

cyrraedd yr allbwn.

Ydy eich rhifau yn nhrefn y lleiaf i’r mwyaf?

	n Beth sy’n digwydd os byddwch yn newid trefn y 
cownteri wrth y mewnbwn?
	n Beth sy’n digwydd pan fyddwch chi’n defnyddio 

cownteri gwahanol?
	n Allwch chi olrhain y llwybr ar gyfer y rhif isaf?
	n Allwch chi olrhain y llwybr ar gyfer y rhif uchaf?

Ysgrifennwch algorithm i ddangos beth sy’n digwydd 
ym mhob un o’r blychau.

A fydd eich algorithm bob amser yn gweithio? Allwch 
chi brofi hyn?

Ymestyn a herio
	n Beth sy’n digwydd os byddwch yn cynyddu nifer y 

rhesi o flychau?
	n Beth sy’n digwydd os byddwch yn gostwng nifer y 

rhesi o flychau?
	n A oes angen isafswm o resi i ddidoli’r rhifau yn 

nhrefn maint?

Peiriant didoli – algorithmau cyfochrog

Mewnbwn

Allbwn

6 3 1

6 > 5 3 > 2

5 > 2 6 > 1 3 < 4

1 < 4

5 2 4

−7 3−4 1−1 0

Cownteri – set 1

14 4721 6636 91

Cownteri – set 2

1
8

1
2

1
4

5
8

1
3

5
6

Cownteri – set 3

Cownteri – gwag

Nodyn i’r athro: newidiwch anhawster yr her hon 
drwy ddefnyddio rhifau gwahanol i’w trefnu, fel 
ffracsiynau, degolion neu dermau algebraidd.

Gweithgaredd wedi’i addasu o Sorting Networks, 
CS Unplugged

© This is Engineering

https://www.csunplugged.org/en/topics/sorting-networks/unit-plan/reinforcing-numeracy-through-a-sorting-network/
https://www.csunplugged.org/en/topics/sorting-networks/unit-plan/reinforcing-numeracy-through-a-sorting-network/

Mae gallu cyfathrebu pan nad oes tir cyffredin 
i’w weld yn rhan bwysig o’r gwaith y mae’r 
partneriaid Team Tempest yn ei wneud. 

Mae’r her ganlynol wedi’i hysbrydoli gan y 
gweithgaredd Colourblind a ddatblygwyd yn 
wreiddiol fel rhan o hyfforddiant Cadetiaid Rheoli 
Traffig Awyr. 

Nod
Mewn timau, ail-grewch y delweddau a’r siapiau ar 
y cardiau ‘Rheolaeth o’r ddaear’ gan ddefnyddio’r 
darnau hecsagonal o bôs a ddarparwyd. Bydd 
gan un person o bob tîm gerdyn ‘Rheolaeth o’r 
ddaear’. Bydd yn gweithredu fel ‘Rheolwr’ ac yn 
rhoi cyfarwyddiadau i weddill y tîm ar sut i ail-greu’r 
ddelwedd. Bydd y gweddill yn cynnwys y darnau 
pôs. Ni all y ‘Rheolwr’ weld beth mae gweddill y tîm 
yn ei wneud nes y byddant wedi cwblhau’r pôs gan 
ddilyn y cyfarwyddiadau a roddir.

Sut i chwarae
	n Rhannwch yn grwpiau o dri i bump
	n Un person o bob grŵp yw’r ‘Rheolwr’. Maen 

nhw’n cymryd cerdyn ‘Rheolaeth o’r ddaear’.
	n Mae gweddill y tîm yn gwneud y posau.
	n Mae’r ‘Rheolwr’ yn rhoi cyfarwyddiadau i weddill 

y tîm ar sut i adeiladu’r pôs.
	n Ar ôl i’r ‘Rheolwr’ orffen rhoi ei gyfarwyddiadau, 

mae’n datgelu i’r tîm beth yw’r ddelwedd ar eu 
cerdyn ‘rheolaeth o’r ddaear’.

Ydyn nhw’n edrych yr un fath?

Os nad ydynt, allwch chi fel tîm ganfod ble 
digwyddodd y camgyfathrebu?

Cyfathrebu rheolaeth o’r ddaear
Amser myfyrio
	n Yn eich barn chi, pa sgiliau sydd eu hangen i 

wneud y gweithgaredd hwn?
	n Pa heriau wnaethoch chi eu hwynebu? Sut 

wnaethoch chi oresgyn y rhain?
	n Sut gallech chi newid eich strategaeth pan 

fyddwch chi’n gwneud hyn eto, gan dynnu dau 
ddarn gwahanol?

Ar adegau, fel tîm, efallai na fydd neb ar gael 
i’ch arwain. 

Fel tîm, allwch chi osod yr holl ddarnau’r pôs yn 
y ffrâm hecsagon? 

https://shop.rsvpdesign.co.uk/colourblind

Cardiau rheolaeth o’r ddaear
Tŷ Medal Pysgodyn

DawnsiwrCoeden Alarch

Torrwch y cardiau allan. Mae un person o bob tîm yn gweithredu fel ‘Rheolaeth o’r Ddaear’ ac yn esbonio i aelodau 
eraill y tîm sut mae creu’r siâp gan ddefnyddio darnau’r pôs.

Crewch gardiau newydd ar gyfer rheolaeth o’r ddaear newydd i’ch cyd-ddisgyblion geisio eu hail-greu.

Elusen gofrestredig rhif 293074

Mae’r Academi Frenhinol Peirianneg yn harneisio pŵer peirianneg i greu 
cymdeithas gynaliadwy ac economi gynhwysol sy’n gweithio i bawb.

Mewn cydweithrediad â’n Cymrodyr a’n partneriaid, rydym yn magu talent ac yn 
datblygu sgiliau ar gyfer y dyfodol, yn hyrwyddo arloesi a chreu partneriaethau byd-
eang ac yn dylanwadu ar bolisi ac annog cyfranogiad y cyhoedd.

Gyda’n gilydd rydym yn gweithio i chwilio am atebion i heriau mwyaf ein hoes.

Beth a wnawn

Talent ac amrywiaeth

Rydym yn magu talent drwy hyfforddi, 
cefnogi, mentora ac ariannu’r ymchwilwyr, 
arloeswyr a’r arweinwyr mwyaf talentog a 
chreadigol ar draws y proffesiwn peirianneg.

Rydym yn datblygu sgiliau ar gyfer y dyfodol 
drwy adnabod yr heriau mewn byd sy’n 
newid yn barhaus ac yn datblygu’r sgiliau 
a’r dulliau o weithio sydd eu hangen i greu 
proffesiwn peirianneg gwydn ac amrywiol.

Arloesi

Rydym yn sbarduno arloesi drwy fuddsoddi 
mewn rhai o’r syniadau a’r busnesau 
peirianyddol mwyaf creadigol a chyffrous 
yn y wlad.

Rydym yn creu partneriaethau byd-eang 
sy’n dod â rhai o beirianwyr gorau’r byd 
o ddiwydiant, busnesau arloesol a’r maes 
academaidd at ei gilydd i gydweithredu ar 
atebion arloesi creadigol sy’n ceisio ateb 
rhai o heriau byd-eang mwyaf ein hoes.

Polisi ac annog cyfranogiad

Rydym yn dylanwadu ar bolisi drwy’r 
Ganolfan Genedlaethol ar gyfer 
Polisi Peirianneg – gan roi cymorth 
arbenigol annibynnol i lunwyr polisi ar 
faterion pwysig.

Ceisiwn annog cyfranogiad y cyhoedd drwy 
agor eu llygaid i ryfeddodau peirianneg ac 
ysbrydoli pobl ifanc i ddod y genhedlaeth 
nesaf o beirianwyr.


